
Cefndir

1. Fel rhan o’i hunan asesiad yng nghyfarfod 9 Gorffennaf eleni, gofynnodd y pwyllgor  i ni 
ystyried dulliau o godi proffil y Pwyllgor Safonau ar wefan y Cyngor.

Y Sefyllfa Gyfredol

2. Mae gwybodaeth am holl bwyllgorau Cyngor Gwynedd ar gael ar wefan y cyngor.  Fel 
canlyniad mae’r manylion canlynol i’w gweld ar dudalen y Pwyllgor Safonau ar hyn o bryd:

 Disgrifiad byr a chyffredinol o rôl y Pwyllgor
 Rhaglenni a chofnodion pob cyfarfod
 Aelodaeth y pwyllgor
 Unrhyw ddatganiadau o fuddiant a wnaed mewn cyfarfod 

Gwybodaeth gellir ei ychwanegu

3. Mae’n bosib ychwanegu gwybodaeth ar y dudalen drwy gynnwys dogfennau neu linciau i  
ddogfennau ac i wefannau allanol. Enghreifftiau o’r hyn y gellid ei gynnwys yw:

 Disgrifiad mwy manwl o swyddogaethau’r pwyllgor
 Adroddiadau Blynyddol y Pwyllgor Safonau
 Y Cod Ymddygiad i Aelodau
 Unrhyw ganllawiau sydd wedi eu cymeradwyo gan y pwyllgor
 Polisïau, protocolau a chanllawiau perthnasol Cyngor Gwynedd
 Ffurflenni datgan buddiant a gwneud cais am oddefeb
 Canllawiau’r Ombwdsmon ar y Cod Ymddygiad
 Canllawiau Cymdeithas Llywodraeth Leol Cymru ar ddefnydd cyfryngau cymdeithasol
 Gwefannau perthnasol megis yr Ombwdsmon a Phanel Dyfarnu Cymru

4. Byddai hyn yn crynhoi gwybodaeth  berthnasol i’r maes mewn un lle cyfleus a hygyrch i 
aelodau, clercod, swyddogion a’r cyhoedd.



Argymhellion

4. Gofynnir am sylwadau ac argymhellion y Pwyllgor ar yr hyn i’w gynnwys ar wefan y 
Cyngor


